ISANG ORDINANSA NG MGA MAMAMAYAN NG
LUNSOD NG MOUNTAIN VIEW NA SUMUSUSOG SA SEKSYON 18
NG KODIGO NG LUNSOD NG MOUNTAIN VIEW TUNGKOL SA
BUWIS SA PAGPAPAREHISTRO AT LISENSIYA NG NEGOSYO

ITINATAKDA NG MGA MAMAMAYAN NG LUNSOD NG MOUNTAIN VIEW ANG MGA
SUMUSUNOD:

Seksyon 1. Ang Kabanata 18 ng Kodigo ng Lunsod ng Mountain View ay ipapawalang-bisa sa
Oktubre 1, 2019 at papalitan sa kabuuan nito, na babasahin gaya ng sumusunod:

"Artikulo I.-Mga Lisensiya sa Negosyo.
SEK. 18.1.-Layunin.

Pinagtibay ang kabanatang ito para sa layunin ng pagpaparehistro ng mga taong nagpapatakbo ng
isang negosyo sa lunsod at upang makalikom ng mga kita upang makapagbigay ng mahahalagang
serbisyo at imprastraktura para sa kapakinabangan ng negosyo at mga komunidad na tirahan sa loob ng
lunsod sa pamamagitan ng isang buwis sa lisensiya sa negosyo.

Sek. 18.2.-Mga Kahulugan.

Para sa mga layunin ng kabanatang ito, dapat ilarawan ang mga sumusunod na salita at prase
ayon sa paglalarawan sa mga ito ng seksyon na ito, maliban kung saan lantad na kinakailangan ng
konteksto:

Lupon ng pagdinig ng mga apela. Ang tagapamahala ng lunsod o sinumang tao o lupon na
maaari niyang hirangin upang dinggin ang isa (1) o higit pang apela sa ilalim ng kabanatang ito.

Negosyo. Anumang komersiyal o industriyal na gawain, pakikipagkalakalan, propesyon,
trabaho, bokasyon, hilig o kabuhayan, ngunit hindi kasama ang mga serbisyong ibinibigay ng isang
empleyado sa kanyang tagapag-empleyo. Ang mga independiyenteng kontratista, nag-eempleyo sa sarili
at nag-iisang nagpapatakbo ay nakikilahok din sa isang negosyo gaya ng tinutukoy dito.

Tagapagpatakbo ng negosyo. Isang taong nakikipagtransaksyon, nagpapanatili, namamahala,
nagpapatakbo, nagkokontrol, nakikilahok, nagsasagawa, nangangasiwa at/o nagmamay-ari ng isang
negosyong pinapamahalaan sa ilalim ng kabanatang ito.

Indise ng CPI. Ang Indise ng Presyo ng Mamimili o Consumer Price Index-Lahat ng Mamimili ng
Lunsod para sa Lahat ng Aytem para Lugar ng San Francisco-Oakland-Hayward o anumang ihahali sa
indiseng iyon na itinalaga ng pederal na Kawanihan ng Estadistika ng Paggawa o ng konseho ng lunsod.

Empleyado. Sinumang taong nagtatrabaho para sa o nasa ilalim ng direksyon ng, o sa ngalan ng
o bilang ahente ng tagapagpatakbo ng negosyo.

Nakapirming lugar ng negosyo. Ang mga lugar na inookupa para sa partikular na layunin ng
pagpapatakbo ng isang negosyo.

Tagapamabhala. Sinumang tao na, bilang ahente ng tagapagpatakbo ng negosyo, ay namamahala
sa pagpapatakbo ng isang negosyo. Ang tagapamahala ay dapat magsilbing taong tatawagan ng lunsod
para sa negosyo.

May-ari. Sinumang taong mayroong mahigit sa sampung porsiyentong (10%) interes, nang
naaayon sa batas, patas 0 anupaman, sa anumang negosyo o lugar ng negosyo.

Tao. Sinumang natural na indibidwal, kompanya, pakikipagsosyo, magkasamang pagnenegosyo,
kapisanan, korporasyon, kompanyang may limitadong pananagutan, ari-arian, trust, tatanggap, sindikato o
iba pang grupo o kombinasyon na kumikilos bilang isang yunit at kabilang dito ang maramihan maging ang
isahang numero.

Tagapangasiwa ng buwis. Ang direktor ng mga serbisyo sa pananalapi at pamamahala ng
Lunsod ng Mountain View, o ang posisyong kahalili 0 kanyang itinalaga.

SEK. 18.3-Mga pamamaraan ng pagpaparehistro at aplikasyon para sa lisensiya.

a. Ang lahat ng lisensiyang kinakailangan ng kabanatang ito ay dapat sumailalim sa mga
pamamaraan ng kabanatang ito at mga alituntunin sa pamamahala na ipinapatupad ng tagapangasiwa ng
buwis na alinsunod sa kabanatang ito.

b. Ang lahat ng aplikasyon para sa mga lisensiya ay dapat mayroong kasamang buwis sa
lisensiya sa negosyo, gaya ng nakalagay sa kabanatang ito.

SEK. 18.4.-Mga Pagkalibre.

a. Maliban na lang kung ispesipikong nakasaad sa kabanatang ito, ang mga tadhanang ito ay
hindi dapat ituring na nalalapat sa mga kuwalipikadong di-nagtutubong organisasyon, institusyon,
korporasyon o kapisanan; tao o entidad na nalibre sa pagbubuwis ng lunsod sa ilalim ng batas ng estado o
pederal na pamahalaan; o sinumang tao kung lalabag sa Saligang-batas ng Estados Unidos o ng Estado
ng California ang pagpapataw ng buwis sa taong iyon. Ang pananagutan sa pagbibigay ng katibayan ng
katuyuang pagkalibre ay nasa taong nag-aangkin sa pagkalibre. Dapat magbigay ng tinatanggap na
dokumentasyon upang suportahan ang inaangkin na pagkalibre.

b. Walang pampublikong utilidad na nagbibigay sa lunsod ng mga bayad para sa prankisya
ang mapapailalim sa mga tadhana ng kabanatang ito.

C. Mga tagapagpatakbo ng negosyo na may taunang kabuuang kita mula sa mga nasabing
pagpapatakbo ng negosyo sa lunsod na limang libong ($5,000) dolyar o mas maliit. Dapat magbigay ng
tinatanggap na dokumentasyon upang suportahan ang inaangkin na pagkalibre.

SEK. 18.5.-Aplikasyon.

a. Ang bawat tagapagpatakbo ng negosyo na inaatasang magkaroon ng lisensiya sa ilalim
ng mga tadhana ng kabanatang ito ay dapat magsumite ng aplikasyon sa tagapangasiwa ng buwis at
iparehistro ang kanyang negosyo sa isang paraang itinakda ng tagapangasiwa ng buwis na naglalaman o
may kalakip na mga sumusunod na impormasyon:

(1) Ang uri ng pagmamay-ari ng negosyo, ibig sabihin, ito man ay indibidwal,
pakikipagsosyo, korporasyon o iba pa. Kung ang aplikante ay isang korporasyon, ang pangalan ng
korporasyon ay dapat na ilagay nang eksakto gaya ng ipinapakita sa mga artikulo nito ng pagsasama;

(2) Ang pangalan kung saan papatakbuhin ang negosyo;

(3) Ang pangunahing direksiyon ng negosyo at ang mga direksiyon ng lahat ng
lokasyon ng negosyong tumatakbo sa lunsod;

(4) Ang pangalan, direksiyon at impormasyon sa pakikipag-ugnayan ng
tagapamahala ng negosyo;

(5) Bilang ng mga empleyado ng negosyo;
(6) Dapat bayarang buwis sa lisensiya sa negosyo; at

(7) lba pang naturang impormasyon na itinuturing na kinakailangan ng
tagapangasiwa ng buwis.

b. Dapat ay maayos na sagutan ng bawat aplikante para sa lisensiya ang isa (1) sa mga
nasabing aplikasyon, lagdaan ang pareho at sertipikahan, sa ilalim ng parusa sa pagbibigay ng hindi
totoong sinumpaang pahayag, na tama at wasto ang mga nilalaman nito. Dapat isumite ang nakumpletong
aplikasyon sa tagapangasiwa ng buwis, na siyang dapat na magpatibay sa wastong halaga ng dapat
bayarang buwis sa lisensiya sa negosyo at dapat na mag-isyu ng naaangkop na lisensiya kapag
nabayaran ang nasabing halaga.

C. Hindi dapat ituring na kumpleto ang isang aplikasyon hanggang sa naibigay na sa
tagapangasiwa ng buwis ang lahat ng impormasyong kinakailangan ng seksyong ito at nabayaran na ang
buwis sa lisensiya sa negosyo.

SEK. 18.6.-Pagtanggi, pagsuspinde o pagbawi.

Ang isang aplikasyon para sa lisensiya ay maaaring tanggihan at ang isang lisensiya na inilabas
alinsunod sa kabanatang ito ay maaaring suspindihin o bawiin ng tagapangasiwa ng buwis batay sa
alinman sa mga sumusunod na bagay na tinukoy dito:

(1) Isang maling pagpapahayag ng impormasyon o pag-aalis ng impormasyong
kinakailangang ibunyag sa isang aplikasyon para sa lisensiya, 0 sa anumang susog o ulat o iba pang
impormasyong kinakailangang sabihin sa ilalim nito;

(2) Ang mga lugar kung saan mangyayari ang lisensiyadong aktibidad o ang iminungkahing
paggamit kung para saan hinihiling ang lisensiya ay lumalabag sa alinman sa tadhana ng gusali,
pagsosona, kalusugan, kaligtasan, sunog, pulisya o iba pang tadhana ng kodigong ito o ng batas ng
bansa, estado o pederal na pamahalaan na mayroong malaking epekto sa kalusugan, kapakanan o
kaligtasan ng publiko;

(3) Paglabag sa mga tadhana at kondisyon ng lisensiya, o iba pang kinakailangan ng
kabanatang ito o ng kodigo ng lunsod ng Mountain View.

SEK. 18.7.-Paunawa ng pasiya.

a. Pagkatapos matukoy ang pagkakaroon ng anumang batayan ng pagtanggi, pagsuspinde o
pagbawi ng isang lisensiya alinsunod sa Sek. 18.6, maaaring mag-isyu ang tagapangasiwa ng buwis sa
lisensiyado ng isang paunawa ng pasiya na tanggihan, suspindihin o bawiin ang lisensiya.

b. Dapat ipahayag ng paunawa ng pasiya ang lahat ng batayan at dahilan kung saan ibinatay
ang pagtanggi, pagsuspinde o pagbawi.

C. Dapat ipahayag ng paunawa ng pasiya na ang pagtanggi, pagsuspinde o pagbawi ay
magiging pinal na pasiya maliban kung maghahain ang aplikante o lisensiyado ng nakasulat na kahilingan
para sa pagdinig sa harapan ng tagapangasiwa ng buwis sa loob ng yugto ng panahon na tinukoy sa Sek.
18.26 (Pamamaraan para sa pagdinig sa harapan ng tagapangasiwa ng buwis).

d. Dapat tukuyin ng paunawa ng pasiya ang petsa ng pagkakabisa ng pagtanggi,

pagsuspinde o pagbawi ng nasabing lisensiya.

SEK. 18.8.-Pag-iisyu; Mga Nilalaman.

Magiging tungkulin ng tagapangasiwa ng buwis na maghanda at mag-isyu ng lisensiya sa ilalim ng
kabanatang ito para sa bawat taong may pananagutan na bayaran ang nasabing buwis sa lisensiya sa
negosyo, ang yugto ng panahong sinasaklaw nito, ang pangalan ng tao kung kanino ito naisyu, ang
negosyong binigyan ng lisensiya at ang lokasyon o lugar kung saan papatakbuhin ang nasabing negosyo.

SEK. 18.09.-Petsa ng pagkapaso.

Maliban kung iba ang itinakda ng resolusyon ng konseho, mapapaso ang lahat ng lisensiya ng
negosyo sa Disyembre 31 ng bawat taon.

SEK. 18.10.-Oras at paraan ng pagbabayad.

Ang mga taunang buwis sa lisensiya sa negosyo ay dapat bayaran at mababayaran sa lunsod sa
unang (ika-1) araw ng Enero ng bawat taon, maliban kung iba ang itinakda ng resolusyon ng konseho ng
lunsod. Ang lahat ng buwis sa lisensiya sa negosyo sa ilalim ng kabanatang ito ay dapat bayaran sa
takdang petsa sa pamamagitan ng perang naaayon sa batas ng Estados Unidos sa opisina ng
tagapangasiwa ng buwis.

SEK. 18.11.-Pag-renew ng lisensiya.
Walang lisensiya ang maaaring i-renew maliban kung:

a. Naghain ng aplikasyon para sa pag-renew ng lisensiya sa negosyo, kasabay ng
pagbabayad ng nalalapat na taunang buwis sa lisensiya sa negosyo, sa tagapangasiwa ng buwis bago ang
petsa ng pagkapaso ng kasalukuyang lisensiya; at

b. Natutugunan ng lisensiyado ang lahat ng kinakailangan ng kabanatang ito.

C. Kung hindi naghain ng nasabing aplikasyon, o hindi binayaran ang taunang buwis sa
lisensiya sa negosyo bago ang petsa ng pagkapaso ng isang lisensiya, ituturing na nasuspinde ang
lisensiya hanggang sa ihain ang aplikasyon para sa pag-renew, nabayaran ang taunang buwis sa lisensiya
sa negosyo at, kung nalalapat, ang mga multa at nag-isyu ng bagong lisensiya.

SEK. 18.12.-Multa para sa huling pag-renew.

a. Orihinal na pagkahuli. Ang sinumang taong napapailalim sa buwis sa lisensiya sa
negosyo na hindi nakapagbigay ng anumang halagang ipinapataw ng kabanatang ito sa loob ng
kinakailangang oras ay dapat magbayad ng multa na sampung porsiyento (10%) ng halaga ng buwis sa
lisensiya sa negosyo na utang bukod pa sa halagang dapat bayaran.

b. Patuloy na pagkahuli. Ang sinumang taong napapailalim sa buwis sa lisensiya sa
negosyo na hindi nakapagbigay ng anumang nahuling pagpapadala sa o bago ang yugto na tatlumpung
(30) araw pagtapos ng petsa kung kailan unang nahuli ang pagpapadala ay dapat magbayad ng multa sa
pangalawang pagkahuli na sampung porsiyento (10%) ng halaga ng buwis sa lisensiya sa negosyo na
utang bukod pa sa halaga ng buwis at ng sampung porsiyentong (10%) multa na unang ipinataw.

C. Panloloko. Kung mapag-aalaman ng tagapangasiwa ng buwis na panloloko ang naging
dahilan kung bakit hindi naibigay ang anumang padalang kailangang bayaran alinsunod sa kabanatang
ito, magdaragdag ng multang dalawampu't limang porsiyento (25%) ng halaga ng buwis sa lisensiya sa
negosyo bukod pa sa mga multang nakasaad sa mga subparagraph a. at b. ng seksyong ito.

d. Interes. Bukod sa mga multang ipinapataw, ang sinumang nakikilahok sa isang negosyo
na hindi makakapagbigay ng anumang buwis sa lisensiya sa negosyo na ipinapataw ng kabanatang ito
ay dapat magbayad ng interes sa antas na isang porsiyento (1%) kada buwan, o anumang bahaging
napapaloob doon, ng halaga ng buwis sa lisensiya sa negosyo, nang walang mga multa, mula sa petsa
kung kailan unang nagsimulang lumampas sa takdang petsa ang pagpapadala hanggang mabayaran ito.

e. Mga multang isinama sa buwis. Ang bawat multang ipinapataw at ang mga nasabing
interes na naipon sa ilalim ng mga tadhana ng seksyong ito ay dapat na maging bahagi ng buwis sa
lisensiya sa negosyo na iniaatas dito na bayaran.

SEK. 18.13.-Pagpapakitat ng lisensiya.

Ang anumang lisensiyang inisyu alinsunod sa kabanatang ito ay dapat panatilihin ng bawat tao na
nakikita sa isang pampubliko at madaling puntahang lugar at ipakita sa sinumang opisyal ng pulisya,
inspektor ng lunsod o iba pang tao kapag hiniling habang pinapatakbo ang negosyo sa lunsod sa ilalim ng
lisensiyang iyon.

SEK. 18.14.-Pagiging naililipat.

a. Kung lilipat sa ibang lokasyon ang isang lisensiyadong negosyo, dapat ipakita ang orihinal
na lisensiya sa tagapangasiwa ng buwis, kasama ng pahayag ng nasabing iminungkahing relokasyon.
Maaaring aprubahan ng tagapangasiwa ng buwis ang paglipat ng lisensiya sa bagong lokasyon.

b. Walang lisensiya na ibinigay o inisyu sa ilalim ng anumang tadhana ng kabanatang ito ang
ililipat o itatalaga, sa anumang paraan, 0 magbibigay ng awtorisasyon sa sinumang tao maliban sa
binanggit 0 pinangalanan dito na magnegosyo. Sa halip, dapat na magpakita ng bagong aplikasyon para
sa lisensiya na nasa pangalan ng iminumungkahing lilipat sa tagapangasiwa ng buwis, na siyang
magsasaalang-alang sa aplikasyon gaya ng ibinibigay sa kabanatang ito.

SEK. 18.15.-Pag-iisyu ng mga duplicate; Mga pagkakamali.

Dapat maningil ang tagapangasiwa ng buwis para sa bawat iiisyung duplicate na lisensiya upang
palitan ang anumang inisyu na lisensiya sa ilalim ng mga tadhana ng kabanatang ito na nawala o nasira.
Ang nasabing singil ay dapat nasa halagang itinatakda nang pana-panahon sa pamamagitan ng
resolusyon ng konseho ng lunsod. Ang anumang pagkakamali sa pagpapahayag ng halaga ng buwis sa
lisensiya sa negosyo ay hindi kailanman makakapigil 0 makakapinsala sa pagkolekta ng lunsod ng aktuwal
na dapat bayaran mula sa sinumang mayroong negosyo na napapailalim sa isang lisensiya sa ilalim ng
kabanatang ito.

SEK. 18.16.-lpinapataw na buwis sa lisensiya; Paraan ng pagkalkula.

a. Mula sa at pagkatapos ng petsang tinukoy sa talataan c. ng seksyong ito sa ibaba,
maliban kung iba ang ispesipikong ipinahayag sa kabanatang ito, ang bawat tagapagpatakbo ng negosyo
sa lunsod ay dapat magbayad ng taunang buwis sa pagpaparehistro at lisensiya ng negosyo batay sa
pangkaraniwang bilang ng mga empleyado ng negosyo sa lunsod, sa pinakahuling apat (4) na quarter na
nakumpleto bago ang petsa ng pagbabayad ayon sa itinakda rito. Ang pangkaraniwang bilang ng mga
empleyado ng negosyo ay ang bilang ng mga empleyadong dapat na iulat sa Kagawaran ng Pagpapalago
sa Trabaho. Ang pangkaraniwang bilang ng mga empleyado ng negosyo ay maaari ding ibunyag sa
paraang inaprubahan ng tagapangasiwa ng buwis.

Bilang ng Mga Awtorisadong Pinakamalaking
Empleyado Buwis sa Pagpaparehistro at Lisensiya ng Negosyo
1 $75
2-25 $75 + $5/empleyado para sa bawat empleyadong lampas sa bilang na 1
26-50 $195 + $10/empleyado para sa bawat empleyadong lampas sa bilang na 25
51-500 $445 + $75/empleyado para sa bawat empleyadong lampas sa bilang na
50 empleyado
501-1,000 $34,195 + $100/empleyado para sa bawat empleyadong lampas sa bilang
na 500 empleyado
1,001-5,000 $84,195 + $125/empleyado para sa bawat empleyadong lampas sa bilang
na 1,000
5,001 + $584,195 + $150/empleyado para sa bawat empleyadong lampas sa bilang
na 5,000

b. Ang mga tadhana ng kabanatang ito ay dapat ilapat sa mga tagapagpatakbo ng negosyo
na walang nakapirming lugar ng negosyo sa loob ng lunsod na may mga empleyadong pumupunta sa
lunsod para sa layunin ng pagsasagawa ng negosyo o pagbibigay ng mga serbisyo kapag pumupunta ang
mga nasabing empleyado sa lunsod para sa mga layuning ito anim (6) o higit pang araw sa panahon ng
anumang taon sa kalendaryo. Ang buwis sa negosyo na mababayaran ng mga nasabing tagapagpatakbo
Nng negosyo ay ang buwis sa pagpaparehistro at lisensiya ng negosyo, ayon sa paghahati-hati sa
talahanayan sa ibaba.

Para sa mga layunin nitong talataan b., dapat ay kasama sa "pagpapatakbo ng negosyo
sa lunsod" ang bawat taong pumapasok sa isang kontrata sa lunsod, kasama, nang walang limitasyon, ang
mga kontrata para sa mga pampublikong gawain, mga serbisyo ng kasangguni at kasunduan sa prankisya.

Mga Negosyo sa Labas ng Lunsod

Buwis sa Pagpaparehistro at Lisensiya ng Negosyo

6-64 na araw 65-129 na araw 130+ araw
25% 50% 100%
C. Ang takdang petsa ng buwis sa pagpaparehistro at lisensiya ng negosyo sa ilalim ng

seksyong ito ay dapat naaayon sa mga sumusunod:

(1) Dapat bayaran ng mga taong nagpapatakbo ng mga negosyo na may limampung
(50) empleyado o mas kaunti ang buwis sa pagpaparehistro at lisensiya ng negosyo na utang sa mga
subseksyon a. at b. sa itaas simula sa Enero 1, 2020;

(2) Dapat magbayad ang mga taong nagpapatakbo ng mga negosyo na may
limampu't isang (51) empleyado o higit pa ng isang may yugtong pagbubuwis na naaayon sa mga
sumusunod:

. Enero 1, 2020: Isang katlo (1/3) ng kabuuang buwis sa pagpaparehistro at
lisensiya ng negosyo na utang (nira-round off sa pinakamalapit na buong dolyar) sa mga subseksyon a. at
b. sa itaas;

i Enero 1, 2021: Dalawang-katlo (2/3) ng kabuuang buwis sa
pagpaparehistro at lisensiya ng negosyo na utang (nira-round off sa pinakamalapit na buong dolyar) sa
mga subseksyon a. at b. sa itaas; at

i Enero 1, 2022 at magmula noon: Ang buong halaga ng buwis sa
pagpaparehistro at lisensiya ng negosyo na utang sa mga subseksyon a. at b. sa itaas.

(3) Ang mga tagapagpatakbo ng negosyo na mag-a-aplay para sa bagong lisensiya
ng negosyo sa pagitan ng Oktubre 1, 2019 at Disyembre 31, 2019 ay dapat magbayad ng pinaghiwa-
hiwalay na buwis sa lisensiya sa negosyo batay sa buwis na ipinatupad noong Enero 1, 2019.

SEK. 18.17.-Mga taunang pagsasaayos para sa implasyon.

Napapailalim sa pag-apruba ng konseho ng lunsod, maaaring taunang isaayos ang buwis sa
lisensiya sa negosyo, na magsisimula sa Enero 1, 2021 at bawat taon pagkatapos nito, kung tumaas ang
halaga ng pamumuhay sa lunsod kung ikukumpara sa naunang pangunahing yugto gaya ng ipinapakita ng
Indise ng CPI. Itatakda ang Indise ng CPI sa Disyembre ng bawat taon o ayon sa itinakda sa mga
alituntunin sa pamamahala na ipapatupad ng tagapangasiwa ng buwis alinsunod sa Kabanatang ito.

SEK. 18.18.-Mga pagsasauli ng ibinayad at paghahati.

a. Ang lahat ng lisensiya ay dapat ilabas mula sa petsang itinakda sa lisensiya at walang
lisensiya ang dapat gawaran ng pagsasauli ng ibinayad ng anumang bahagi ng buwis na binayaran dahil
sa dahilan ng pagwawakas ng nasabing lisensiyadong aktibidad bago mapaso ang lisensiya.

b. Ang anumang negosyong inatasang itigil ang aktibidad sa loob ng lunsod bilang resulta ng
pampublikong pagbili ng mga lugar ng anumang ahensiya ng pamahalaan ay dapat bigyan ng pagsasauli
ng ibinayad na pinaghiwa-hiwalay ang halaga batay sa oras na natitira sa ilalim ng lisensiya kung kailan
tumigil ang aktibidad ng negosyo. Dapat maghain ang nasabing lisensiyado ng pinagtibay na pag-aangkin
sa tagapangasiwa ng buwis na nagpapahayag ng petsa ng at dahilan para sa pagtigil ng aktibidad ng
negosyo.

C. Ang buwis sa lisensiya sa negosyo ay maaaring paghiwa-hiwalayin alinsunod sa mga
alituntunin sa pamamahala na ipinatupad ng tagapangasiwa ng buwis.

SEK. 18.19.-Pagkolekta ng mga buwis ayon sa pagkilos ng hukuman.

Ang halaga ng anumang buwis sa lisensiya sa negosyo na ipinapataw ng kabanatang ito ay dapat
na ituring na utang sa lunsod, at ang anumang negosyong tumatakbo nang walang lisensiya mula sa
lunsod upang magawa ito ay dapat managot sa isang pagkilos sa ngalan ng lunsod sa anumang hukuman
ng angkop na hurisdiksiyon para sa halaga ng buwis sa lisensiya sa negosyo na ipinapataw sa nasabing
negosyo, kasama ng lahat ng multa at interes na dapat bayaran sa anumang nasabing pagkilos, at
anumang gastusing makatuwirang makukuha ng lunsod upang makolekta ang buwis, kasama na ang mga
bayarin sa abugado na, kung ang hatol ay bawiin, dapat isama at tasahin bilang mga mababawing gastusin
sa nasabing pagkilos.

SEK. 18.20.-Mga kapangyarihan at tungkulin ng tagapangasiwa ng buwis.

Sa pamamagitan nito, binibigyan ng kapangyarihan at tungkulin ang tagapangasiwa ng buwis na
ipatupad ang bawat isa, at ang lahat ng tadhana ng kabanatang ito. Dapat magkaroon ng kapangyarihan
ang tagapangasiwa ng buwis na magpatupad ng mga alituntunin sa pamamahala na alinsunod sa mga
tadhana ng kabanatang ito para sa layunin ng pagsasagawa at pagpapatupad sa mga tadhana ng
kabanatang ito. Dapat maghain ng kopya ng anumang mga nasabing alituntunin sa pamamabhala at gawin
itong nababasa para sa pagsusuri ng publiko sa opisina ng tagapangasiwa ng buwis at i-post sa website ng
lunsod.

SEK. 18.21.-Pagpapatupad ng kabanata.

Ang lahat ng opisyal sa pagpapatupad ng lunsod, kasama na ang, ngunit hindi limitado sa, mga
opisyal ng pulisya at opisyal sa pagpapatupad ng kodigo, ay hinihirang na maging mga inspektor ng
lisensiya at pinapahintulutan silang suriin ang lahat ng lugar ng negosyo at tao sa lunsod na may
pananagutang magbayad ng buwis sa lisensiya sa negosyo upang makasiguradong nababayaran ang mga

nasabing lisensiya sa negosyo; at dapat silang magkaroon at gumamit ng mga sumusunod na
kapangyarihan at tungkulin:

a. Mag-isyu ng mga pagbanggit para sa paglabag sa alinman sa mga tadhana ng
kabanatang ito.

b. Pumasok nang walang bayad, anumang oras, sa anumang lugar ng negosyo kung saan
kinakailangan ng lisensiya ayon sa kabanatang ito at hilingin ang pagpapakita ng nasabing lisensiya para
sa kasalukuyang tadhana ng sinumang taong nauugnay o nagtatrabaho sa transaksyon ng nasabing
negosyo, at kung hindi maipapakita ng nasabing tao ang nasabing lisensiya, mananagot ang nasabing tao
para sa mga multang ibinibigay ng kodigong ito at iba pang naaangkop na batas para sa paglabag sa
kabanatang ito.

SEK. 18.22.-Pananagutan ng may permiso o lisensiyado.

a. Mananagot ang lisensiyado para sa bawat paglabag sa mga kinakailangan ng kabanatang
ito na ginawa ng lisensiyado, o ng tagapamahala o empleyado ng lisensiyado.

b. Sakaling nagkaroon ng paglabag sa isang kinakailangan ng kabanatang ito ng isang
empleyado, may kakayahang gumawa ng sariling pasiya ang tagapangasiwa ng buwis na magsagawa ng
pagkilos na pagpapatupad laban sa lisensiyado, sa empleyado ng lisensiyado, sa tagapamahala na naroon
sa lugar sa oras na nagawa ng empleyado ang paglabag o laban sa alinmang kumbinasyon nila.

C. Sakaling nagkaroon ng paglabag sa isang kinakailangan ng kabanatang ito ng isang
tagapamahala, may kakayahang gumawa ng sariling pasiya ang lunsod na magsagawa ng pagkilos na
pagpapatupad laban sa lisensiyado, sa tagapamahala o pareho.

SEK. 18.23.-Mga pinagsama-samang remedyo.

Ibinibigay ng kabanatang ito ang pampangasiwaang pagpapatupad ng mga tadhana nito, na
karagdagan sa lahat ng iba pang remedyong naaayon sa batas, pampangasiwaan, kriminal o sibil, na
maaaring isagawa ng lunsod upang matugunan ang anumang paglabag sa kabanatang ito, basta't hindi
lang maaaring bawiin ng lunsod ang anumang kabuuang dapat bayaran sa ilalim ng kabanatang ito nang
higit sa isang beses.

SEK. 18.24.-Pamamaraan para sa pagdinig sa harapan ng tagapangasiwa ng buwis.
Patungkol sa lisensiyang inisyu ng tagapangasiwa ng buwis:

a. Ang nakasulat na kahilingan para sa isang pagdinig sa harapan ng isang tagapangasiwa
ng buwis ay dapat na matanggap ng tagapangasiwa ng buwis sa loob ng sampung (10) araw sa
kalendaryo mula sa petsa ng serbisyo ng paunawa ng pasiya na tanggihan, suspindihin o bawiin ang
lisensiya.

b. Ang tagapangasiwa ng buwis ay dapat mag-iskedyul ng isang pagdinig na dapat isagawa
nang hindi lalampas nang animnapung (60) araw sa kalendaryo pagkatapos makatanggap ng
napapanahong kahilingan para sa pagdinig.

C. Ang tagapangasiwa ng buwis ay dapat maghain ng paunawa ng pagdinig sa aplikante o
lisensiyado nang hindi lalampas ng sampung (10) araw sa kalendaryo bago ang nakaiskedyul na petsa ng

pagdinig.

d. Sa pagdinig sa harapan ng tagapangasiwa ng buwis, dapat bigyan ng pagkakataon ang
aplikante o lisensiyado na magpresenta ng mga saksi at dokumentaryong ebidensiya.

e. Isasagawa ang pagdinig sa hindi pormal na paraan at hindi ilalapat ang mga teknikal na
panuntunan ng ebidensiya. Maaaring isaalang-alang ang anuman at lahat ng ebidensiyang ituturing ng
tagapangasiwa ng buwis na mapagkakatiwalaan, may kaugnayan at hindi paulit-ulit.

SEK. 18.25.-Pasiya ng tagapangasiwa ng buwis.

a. Sa loob ng tatlumpung (30) araw sa kalendaryo pagkatapos ng pagdinig, ang
tagapangasiwa ng buwis ay dapat maghain ng nakasulat na pasiya na nagpapatibay, nagbabaligtad o
nagbabago sa kanyang pasiya sa aplikante o lisensiyado. Kung sangkot sa nilisensiyahang negosyo ang
mapagpahayag na pagkilos na pinoprotektahan ng Unang susog sa Saligang-batas ng Estados Unidos at
mga katulad na tadahan ng batas ng estado, dapat ilabas ang pasiya sa loob ng limang (5) araw ng
negosyo mula noong pagdinig.

b. Ang pasiya ng tagapangasiwa ng buwis pagkatapos ng pagdinig ay ang magiging pinal
maliban kung maghahain ng apela ang aplikante o lisensiyado sa harapan ng lupon ng pagdinig ng mga
apela sa loob ng yugto ng panahong tinukoy sa Sek. 18.26.

SEK. 18.26.-Apela sa lupon ng pagdinig ng mga apela.

a. Kung hindi nasiyahan ang isang aplikante o lisensiyado sa nakasulat na pasiya ng
tagapangasiwa ng buwis, maaari siyang maghain ng apela sa lupon ng pagdinig ng mga apela.

b. Dapat ay nakasulat ang apela sa form na ibinigay ng lupon ng pagdinig ng mga apela at
natanggap ng lupon ng pagdinig ng mga apela sa loob ng labinlimang (15) araw sa kalendaryo mula noong
petsa ng pasiya ng tagapangasiwa ng buwis.

C. Dapat isagawa ang pagdinig ng apela alinsunod sa mga panuntunan at regulasyon ng
lupon ng pagdinig ng mga apela tulad ng itinakda sa mga alituntunin ng pamamahala.

d. Ang nakasulat na pasiya ng lupon ng pagdinig ng mga apela ay magiging pinal kapag
inihain sa umapela at ito ang magiging pinal na pasiya ng lunsod, na napapailalim sa pagsusuring
panghukuman alinsunod sa Sek. 1094.5 ng Kodigo ng mga Pamamaraang Sibil.

SEK. 18.27.-Pagsusuri.

May karapatan ang tagapangasiwa ng buwis na suriin ang mga rekord ng mga negosyong
napapailalim sa buwis sa lisensiya sa negosyo upang matiyak ang pagsunod sa kabanatang ito. Dapat
panatilihin ng mga negosyo ang mga rekord patungkol sa buwis sa lisensiya sa negosyo sa loob ng tatlong
(3) taon mula sa pagtatapos ng bawat taon sa kalendaryo, at dapat pahintulutan ang lunsod na i-access
ang mga nasabing rekord, nang may naangkop na paunawa at sa oras na mapagkakasunduan ng
dalawang panig, upang masubaybayan ang pagsunod sa mga kinakailangan ng kabanatang ito. Kapag
hindi nagpanatili ang isang negosyo ng mga sapat na rekord na nagdodokumento sa bilang ng mga
empleyado nito o hindi nito makatuwirang pinahintulutan ang lunsod na i-access ang mga nasabing rekord,
ang kalkulasyon ng lunsod ng bilang ng mga empleyado ng negosyo ay ipagpapalagay na tumpak, kung
walang malinaw at kapani-paniwalang ebidensiya.

SEK. 18.28.-Pagsunod sa saligang-batas at mga batas; limitasyong Gann.

a. Nilalayong ilapat ang buwis na ito nang naaayon sa Mga Saligang-batas ng Estado Unidos
at California, batas ng estado at saligang-batas ng lunsod. Hindi dapat ilapat ang buwis upang magdulot ng
hindi makatarungang parusa sa komersiyo sa ibang estado, isang paglabag sa mga sugnay ng patas na
proteksyon at makatarungang paraan ng Mga Saligang-batas ng Estados Unidos o ng Estado ng
California, upang bumuo ng espesyal na buwis, 0 upang magdulot ng paglabag sa anumang iba pang
tadhana ng naaangkop na batas.

b. Alinsunod sa Saligang-batas ng California, Artikulo XIII B, itinataas ang limitasyon sa mga
paglalaan para sa lunsod sa pinakamataas na limitasyon sa loob ng pinakamatagal na yugto ng panahon
na pinapahintulutan sa ilalim ng batas batay sa halaga ng mga kita mula sa buwis."

Seksyon 2. Pagsusog ng Ordinansa. Ang Ordinansang ito ay maaaring ipawalang-bisa o susugan
ng Konseho ng Lunsod nang walang boto ng Mga Mamamayan sa anumang paraan na hindi nauugnay sa
pagtataas ng buwis ayon sa pakahulugan sa terminong iyon sa Seksyon 53750 ng Kodigo ng Pamahalaan.
Sa partikular, at nang walang limitasyon, ang Konseho ng Lunsod ay maaaring magpatibay ng mas
mababang antas ng buwis o halaga sa ilalim ng ordinansang ito at muli itong itaas sa antas na
pinapahintulutan ng Ordinansang ito nang walang karagdagang pag-aproba ng botante.

Seksyon 3. Kakayahang lhiwalay. Kung ang anumang seksyon, pangungusap, sugnay, prase, 0
bahagi ng Ordinansang ito, para sa anumang dahilan ay mapapatunayang walang-bisa o hindi
maipapatupad ng isang hukumang may sapat na hurisdiksyon, mananatiling may bisa ang mga natitirang
seksyon, pangungusap, sugnay, prase, 0 bahagi bahagi ng Ordinansang ito. Isinasaad rito ng Mga
Mamamayan ng Lunsod ng Mountain View na pagtitibayin nila ang bawat seksyon, pangungusap, sugnay,
prase, 0 bahagi ng Ordinansang ito, maski na ang anumang isa (1) o higit pang mga seksyon,
pangungusap, sugnay, prase, o bahagi ng Ordinansang ito ay ituring na walang-bisa o hindi maipapatupad
at, sa puntong ito, maaaring paghiwa-hiwalayin ang mga tadhana ng Ordinansang ito.

Seksyon 4. Pangkalahatang Buwis. Ang buwis na ipinapataw ng Ordinansang ito ay isang
pangkalahatang buwis para sa mga pangkalahatang layunin ng pamahalaan. Ang mga malilikom mula sa
buwis na ipinapataw ng Ordinansang ito ay para sa mga layunin ng walang limitasyong pangkalahatang
kita ng Lunsod at dapat itong kuwentahin sa Pangkalahatang Pondo ng Lunsod. Walang bahagi sa
Ordinansang ito ang dapat na magtakda ng buwis na ipinapataw sa ilalim ng Ordinansang ito bilang isang
espesyal na buwis, o atasan ang Lunsod na gamitin ang mga malilikom para sa anumang ispesipikong
layunin 0 paggana; dapat manatili sa Konseho ng Lunsod ang pagpapasiya sa paggastos sa mga
malilikom ng buwis para sa anumang layunin ng Lunsod na ayon sa batas.

Seksyon 5. Pag-apruba ng Mayoriya at Petsa ng Pagkakabisa. Kung ang mayoriya ng mga
botanteng magpapatala ng mga boto sa tanong ay pabor sa panukala sa balota ukol sa Ordinansang ito,
dapat pagtibayin ang Ordinansang ito sa petsa kung kailan ang boto ay ipapahayag ng Konseho ng Lunsod
at dapat itong magkaroon ng bisa sa Oktubre 1, 2019. Sa petsa ng pagkakabisa ng Ordinansang ito, dapat
itala ng Tagapangasiwa ng Buwis sa isang hiwalay na kuwenta ang lahat ng kitang makakalap ng
Ordinansang ito. Magsasagawa ng taunang independiyenteng pagsusuri ng mga nakolektang pondo
alinsunod sa Ordinansang ito.

Seksyon 6. Mga Kinakailangan ng Batas sa Kalidad ng Kapaligiran ng California. Ang buwis na
ipinapataw ng Ordinansang ito ay isang pangkalahatang buwis na maaaring gamitin para sa anumang
lehitimong layunin ng pamahalaan, kasama na ang pagpopondo sa mga hindi tinukoy na proyekto sa
hinaharap. Gayunpaman, walang pananagutan ang Lunsod na magsagawa ng anumang ispesipikong
proyekto. Ang buwis sa kontekstong ito ay hindi isang proyekto ayon sa kahulugan ng CEQA dahil
nasasangkot dito ang "mga mekanismo para sa pagpopondo ng pamahalaan o iba pang aktibidad sa
pananalapi ng pamahalaan na hindi kinasasangkutan ng anumang pagtatalaga sa anumang ispesipikong
proyekto na maaaring magresulta sa isang posibleng malaking pisikal na epekto sa kapaligiran" (Seksyon
15378(b)(4) ng Mga Alituntunin ng CEQA). Kung ginamit ang kita mula sa buwis para sa isang proyekto sa
hinaharap na maaaring magkaroon ng ganoong epekto, sasailalim ang Lunsod sa kinakailangang
pagsusuri ng CEQA para sa partikular na proyekto sa oras na iyon.

Seksyon 7. Pagpapatupad ng Ordinansa. Pinapahintulutan ng Mga Mamamayan ng Lunsod ng
Mountain View ang Alkalde at Klerk ng Lunsod ng Lunsod na ipatupad ang Ordinansang ito upang
salaminin ang pagpapatibay rito sa halalan sa Nobyembre 6, 2018.

